
॥  અથ  કેનોપનિષત્  ॥

ઓં  સ॒હ  ના॑વવતુ  ।  સ॒હ  નૌ॑  ભુનક્તુ  ।  સ॒હ  વી॒ર્યં॑
કરવાવહૈ  ।  તે॒જ॒સ્વિના॒વધી॑તમસ્તુ॒  મા
વિ॑દ્વિષા॒વહૈ᳚  ।

ઓં  શાંતિઃ॒  શાંતિઃ॒  શાંતિઃ॑  ॥

ઓં  આપ્યાયંતુ  મમાંગાનિ  વાક્પ્રાણશ્ચક્ષુઃ
શ્રોત્રમથો  બલમિંદ્રિયાણિ  ચ  સર્વાણિ  ।  સર્વં
બ્રહ્મૌપનિષદં  માઽહં  બ્રહ્મ  નિરાકુર્યાં  મા  મા
બ્રહ્મ  નિરાકરોદનિરાકરણમસ્ત્વનિરાકરણં  મેઽસ્તુ
।  તદાત્મનિ  નિરતે  ય  ઉપનિષત્સુ  ધર્માસ્તે  મયિ  સંતુ
તે  મયિ  સંતુ  ।

ઓં  શાંતિઃ॒  શાંતિઃ॒  શાંતિઃ॑  ॥

કેનેષિતં  પતતિ  પ્રેષિતં  મનઃ
કેન  પ્રાણઃ  પ્રથમઃ  પ્રૈતિ  યુક્તઃ  ।
કેનેષિતાં -વાઁચમિમાં -વઁદંતિ
ચક્ષુઃ  શ્રોત્રં  ક  ઉ  દેવો  યુનક્તિ  ॥  1॥

શ્રોત્રસ્ય  શ્રોત્રં  મનસો  મનો  યદ્
વાચો  હ  વાચં  સ  ઉ  પ્રાણસ્ય  પ્રાણઃ  ।
ચક્ષુષશ્ચક્ષુરતિમુચ્ય  ધીરાઃ
પ્રેત્યાસ્માલ્લોકાદમૃતા  ભવંતિ  ॥  2॥

ન  તત્ર  ચક્ષુર્ગચ્છતિ  ન  વાગ્ગચ્છતિ  નો  મનઃ  ।
ન  વિદ્મો  ન  વિજાનીમો  યથૈતદનુશિષ્યાત્  ॥  3॥

અન્યદેવ  તદ્વિદિતાદથો  અવિદિતાદધિ  ।
ઇતિ  શુશ્રુમ  પૂર્વેષાં -યેઁ  નસ્તદ્વ્યાચચક્ષિરે  ॥
4॥

યદ્વાચાઽનભ્યુદિતં -યેઁન  વાગભ્યુદ્યતે  ।
તદેવ  બ્રહ્મ  ત્વં -વિઁદ્ધિ  નેદં -યઁદિદમુપાસતે  ॥  5॥



યન્મનસા  ન  મનુતે  યેનાહુર્મનો  મતમ્  ।
તદેવ  બ્રહ્મ  ત્વં -વિઁદ્ધિ  નેદં -યઁદિદમુપાસતે  ॥  6॥

યચ્ચક્ષુષા  ન  પશ્યતિ  યેન  ચક્ષૂઁષિ  પશ્યતિ  ।
તદેવ  બ્રહ્મ  ત્વં -વિઁદ્ધિ  નેદં -યઁદિદમુપાસતે  ॥  7॥

યચ્છ્રોત્રેણ  ન  શ ઋણોતિ  યેન  શ્રોત્રમિદં  શ્રુતમ્  ।
તદેવ  બ્રહ્મ  ત્વં -વિઁદ્ધિ  નેદં -યઁદિદમુપાસતે  ॥  8॥

યત્પ્રાણેન  ન  પ્રાણિતિ  યેન  પ્રાણઃ  પ્રણીયતે  ।
તદેવ  બ્રહ્મ  ત્વં -વિઁદ્ધિ  નેદં -યઁદિદમુપાસતે  ॥  9॥

॥  ઇતિ  કેનોપનિષદિ  પ્રથમઃ  ખંડઃ  ॥

